
Pou Piblikasyon Imedya: 16/11/2021 GOUVENE KATHY HOCHUL

GOUVENE HOCHUL ANONSE OUVETI NOUVO ESTASYON ELMONT LIRR LA
Premye nouvo estasyon LIRR nan preske 50 ane
Li pral bay sevis pou UBS Arena nan jou evenman yo

Platfom nan direksyon lés la ouvri an premye; Platfom nan direksyon lwes la ap
ouvri an 2022

Foto yo disponib isit la
Gade videyo konferans laprés MTA a isit la

Gouvéneé Kathy Hochul te anonse jodi a Estasyon ElImont Long Island Rail Road lan,
premye nouvo estasyon LIRR nan apepré 50 ane, pral ouvri pou sévis nan samdi 20
novanm. Komansman sevis la pral konyenside avék premye jweét lokal New York
Islanders la nan UBS Arena. Estasyon Elmont lan pral ofri odepa sévis nan direksyon
les pou nouvo kay New York Islanders la, UBS Arena, ansanm ak Pak Belmont toupre
a, ki konseve pwop estasyon dedye li.

“‘Anyen pa di New York tounen tankou konstriksyon enfrastrikti transpo ki pi gwo ak pi
bon ke anvan", Gouvené Hochul te deklare. "Jis a tan pou ouveti sezon Islanders la,
komansman sévis pou premye nouvo estasyon LIRR nan 50 ane a se kalite pwoje ke
administrasyon mwen an pral kontinye pouswiv pandan n ap fé efo pou rann Long
Island pi aksesib ak bay abitan Long Island yo transpo piblik bon kalite yo merite".

"Nouvo estasyon Elmont lan se yon temwayaj rezistans New York nan kapasite nou
pou rekonstwi ak pwogrese kote pandemi COVID-19 la te fé nou rekile”, Gouveneé
Adjwen Benjamin te deklare. "Achevman pwoje sa a se yon viktwa pou Long Island
epi se apen komansman sa ki pral tounen yon avni eksitan pou envestisman nan
transpo an komen".

Sevis nan estasyon an pral ogmante pwochen ete a lé platfom nan direksyon Iwes la
ouvri. Nan moman sa a, estasyon an pral komanse sévis a tan plen pandan tout ane a
pou kominote lokal la epi pral kbmanse bay sévis nan evénman yo nan UBS Arena ak
Pak Belmont. Abitan Long Island ki rete nan les Belmont nan liy Hempstead, Bé
Oyster, Port Jefferson ak Ronkonkoma pral gen yon traje yon plas pou ale direkteman

nan evéenman yo pou premye fwa. Sa pral redui tan vwayaj epi prevwa ogmante kantite
patisipan nan evenman yo ki itilize transpo piblik, sa k ap ede redui blokis nan Long
Island.

Lé tou de platfom yo fini, nouvo estasyon an pral gen ladan de platfom wo nivo avék 12
machin long ki gen ovan, asansé ki konfom avek Lwa sou Ameriken ki gen Andikap yo,
yon pasrél pou pyeton, estasyon rechaj USB, Pwen Ed, kamera sekirite, siy dijital avék
enfOmasyon sou arive tren yo, Wi-Fi ak yon sistem fonn néj denye kri ki entegre nan
beton platfom yo pou asire yo rete san néj ak glas pandan tanpét ive yo.

Prezidan ak Direkté Egzekitif Jeneral Pwovizwa MTA, Janno Lieber, te deklare,
"Pandan New York kontinue retou li, nouvo estasyon ki bel ak modén sa a pral bay
kliyan nou yo fason ki pi rapid, pi sekirite ak pi vet pou ale nan USB Arena denye kri a.
Estasyon sa a bay ekipman ak komodite ki bay kliyan yo kapasite pou jwi jwét New
York Islanders, konse ak tout bel evénman ki pral reyalize isit la, sa k ap plis ankouraje
yo retounen nan transpo an komen".

Komise Pwovizwa, Prezidan ak Direkte Egzekitif Jeneral yo nonmen pou Empire
State Development lan, Hope Knight te deklare, "Transpd moden, fyab se poto
mitan devlopman ekonomik New York alavni. Depi nan vwayaj pou ale ak soti nan
travay pase nan eksplorasyon rejyon an rive nan patisipasyon nan yon evénman nan
UBS Arena nan Pak Belmont lan, nouvo estasyon Elmont LIRR la pral kontribiye anpil
nan asire trajé Nouyoke yo sekirite ak rapid".

Vis Prezidan Siperyé LIRR, Rob Free, te deklare, "Nouvo estasyon Elmont lan
montre angajman LIRR pou amelyore ak elaji transpo an komen pou pemét moun yo
soti nan machin yo epi ale nan tren nou yo, sa k ap kreye yon Long Island ki pi sekirite,
pi vet pou jenerasyon alavni yo. Sa make premye nouvo estasyon LIRR la nan apepré
mwatye yon syek, nou eksite pou n ofri sevis tren kounye a pou abitan Long Island yo
ak fanatik konsé yo nan nouvo UBS Arena enkwayab la, ansanm ak |0t atraksyon
alavni tankou espektak, magazen ak restorasyon".

Manm Konséy MTA ak Prezidan Konsey ltilizate Long Island Rail Road, Gerard
Bringmann, te deklare, "Nou kontan akeyi premye nouvo estasyon ki ajoute nan LIRR
nan plis pase kat deseni. Estasyon EImont lan non sélman pral sevi kom pi bon fason
pou ale nan sit espo ki pi nouvo ak destinasyon divetisman nan zon metwopoliten New
York la, men tou li bay yon estasyon vwayaj regilye endispansab pou popilasyon
Elmont lan. Se pa selman bon nouvél pou rezidan ak fanatik espo yo, se yon
estimilasyon ekonomik pou Long Island nan moman nou plis bezwen li".

Senaté Eta Todd Kaminsky te deklare, "Estasyon ElImont LIRR la, premye nouvo
estasyon nan 45 ane, reprezante yon gwo viktwa pou rezidan lokal yo ak fanatik yo, ki
pral gen nouvo alténativ transpo an komen vét ke Elmont te vreman bezwen. An
reyalite, konstwi arén lan san li pa t ap fe sans. Sa montre nou kapab panse gran nan
Long Island ak fé bagay yo vanse".



Senate Eta Anna M. Kaplan, te deklare, "Nouvo estasyon Elmont lan se yon
envestisman enpotan nan kominote nou an ki pral pemet fanatik Islander yo pran tren
pou ale nan jweét la, epi finalman bay rezidan yo nan katye a yon aré a tan plen nan liy
prensipal LIRR la. Lé li fini nét, nouvo estasyon sa a pral yon bél egzanp gwo bagay
nou kapab akonpli e nou envesti nan enfrastrikti nan Long Island epi se pral yon
temwayaj pou tout travaye ki te vin travay pandan pandemi an pou pemet li rive féet alé
ak selon bidje a".

Senaté Eta a Leroy Comrie te deklare, "New York te toujou montre chemen nan lide
odasye ak inovate yo, epi, avék achévman byento premye estasyon a tan plen nan
apepre 50 ane, eritaj sa a kontinye avék estasyon Elmont LIRR la. Pandan manda
mwen kom Prezidan Komite Koporasyon, Otorite ak Komisyon yo, mwen te kontinye
defye MTA ak asosye li yo pou reyimajine transpo a nan eta nou an. Mwen fyé weé ke
MTA/LIRR reseptif ak vizyon sa a pandan li rete angaje pou kontribisyon direk
kominote a atrave tout pwosesis la. Pwoteje anviwdnman nou, entegrite ak kalite lavi
nan katye lokal yo, redui blokis, bay aksesibilite ADA konplé ak ankouraje moun itilize
transpo an komen se yon bann referans ke nouvo Estasyon Elmont lan pral pemét nou
atenn direkteman. Mwen felisite Gouvené Kathy Hochul, Prezidan Pwovizwa ak
Direkté Egzekitif Jeneral MTA, Janno Lieber, ak Prezidan LIRR, Phil Eng, pou efo
kolaborasyon yo pou travay ansanm avek koleg mwen yo ak mwen menm, men pi
enpotan toujou avék rezidan yo nan kominote a, pou we nouvo estasyon an rive
reyalize".

Manm Asanble a Clyde Vanel te deklare, "Se yon gwo egzanp loske patenarya
gouvenmantal ak prive a fonksyone. Nou eksite konsénan tout opotinite ekonomik yo
nou genyen nan Konte Nassau ak nan Queens. Se yon bél bagay pou nou gen patné
sa yo pi devan epi nou pa kapab tann jiska samdi! Mwen gen yon tiké pou sezon an,
mwen kontan anpil!"

Manm Asanble Michaelle Solages te deklare, "Mwen kontan ofisyélman ouvri nouvo
Estasyon EImont LIRR la, premye nouvo estasyon LIRR a plen tan nan apepré 50 ane.
Depi komansman Pwojé Reyamenajman Belmont lan, rezidan yo nan kominote
alantou yo te klé ke yon estasyon tren se te yon bagay ki vreman esansyel nan pwoje
sa a. Nou remesye Gouvéné Kathy Hochul ak MTA deske yo fasilite envestisman sa a
nan enfrastrikti transpo 21yem syeék la. Vizite, vwayajé yo ak kominote a pral benefisye
inisyativ Long Island Rail Road sa a".

Ko-pwopriyeté New York Islanders la, Jon Ledecky, te deklare, "Nouvo estasyon
sa a pral bay yon opsyon transpo esansyel pou fanatik hockey ak mizik yo k ap
patisipe nan evénman nan USB Arena. Nou ankouraje envite nou yo pran tren an
nenpot Ié sa posib - se fason ki pi rapid ak pi dirab pou ale nan nouvo sit denye kri nou
an".

Estasyon an ta dwe resevwa sevis apepré chak trant minit pandan moman pik yo ak
chak inédtan pandan peryod trankil yo. Pakin nan no pis Belmont lan, ki gen 2,860
plas, pral pataje pa vwayaje yo ak kliyan aren lan.



Opsyon Vwayaj

Tou depann de kote yon moun soti, gen twa estasyon posib ki sévi UBS Arena a.
Jiskaske platfom nan direksyon lwes nan Estasyon EImont lan ouvri an 2022, wout pou
ale ak soti nan evénman an ka pa menm. Menn opsyon yo anba a.

Kliyan K ap Soti Manhattan, Brooklyn ak Queens (Penn Station, Jamaica, Kew
Gardens, Forest Hills, Woodside)

Pou UBS Arena
Opsyon 1
1. Monte abo yon tren nan direksyon Hempstead epi soti nan Estasyon ElImont.
2. Chanje pou ale nan yon bis gratis jiska UBS Arena oswa mache (10 minit).
Opsyon 2
1. Pran nenpot tren nan direksyon les ki fé aré nan Jamaica epi soti nan Estasyon
Jamaica.
2. Monte abo yon tren nan direksyon Pak Belmont nan Jamaica epi soti nan
Estasyon Pak Belmont lan, ki toupre UBS Arena.

Depi UBS Arena
Opsyon 1

1. Mache jiska Estasyon Pak Belmont toupre a.

2. Monte abo yon tren nan direksyon Iwes pou Jamaica (de tren pwograme kite
apre evenman an) epi chanje pou ale nan sevis nan Penn Station ak Atlantic
Terminal.

Opsyon 2

1. Monte abo yon bis gratis jiska Etasyon Queens Village epi chanje pou ale nan

yon tren pou direksyon lwes pou sevis nan Penn Station ak Atlantic Terminal.

Kliyan yo ki soti nan Liy Port Jefferson & Liy Ronkonkoma

Pou UBS Arena
1. Monte abo yon tren nan direksyon Iwes epi soti nan Estasyon Queens Village.
2. Chanje pou ale nan yon bis gratis jiska UBS Arena.

Depi UBS Arena
Opsyon 1
1. Monte abo yon bis gratis jiska Estasyon Queens Village.
2. Chanje pou ale nan sevis tren nan direksyon lés Huntington//Port Jefferson
oswa nan direksyon Ronkonkoma
Opsyon 2
1. Mache jiska Estasyon Pak Belmont toupre a.
2. Monte abo yon tren nan direksyon lwés pou Jamaica.
3. Chanje pou sévis tren nan direksyon les Huntington//Port Jefferson oswa nan
direksyon Ronkonkoma



Kliyan ki soti nan Estasyon Liy Hempstead yo

Pou UBS Arena
1. Monte abo yon tren nan direksyon Iwes epi soti nan Estasyon Queens Village.
2. Chanje pou ale nan yon bis gratis jiska UBS Arena.

Depi UBS Arena
1. Monte abo yon bis gratis jiska Estasyon EImont oswa mache (10 minit).
2. Chanje pou ale nan yon tren nan direksyon lés pou direksyon Hemsptead.

Kliyan ki soti nan Liy Oyster Bay

Pou UBS Arena
1. Konsey yon tren nan direksyon lwes epi soti nan Estasyon Mineola.
2. Chanje pou ale nan yon tren elektrik nan direksyon Iwes epi soti nan Estasyon
Queens Village.
3. Chanje pou ale nan yon bis gratis jiska UBS Arena.

Depi UBS Arena
Opsyon 1
1. Monte abo yon bis gratis jiska Estasyon Queens Village.
2. Chanje pou ale nan sevis tren nan direksyon les Port Jefferson oswa les
Ronkonkoma epi soti nan Mineola.
3. Chanje pou ale nan yon tren nan direksyon Oyster Bay.
Opsyon 2
1. Mache jiska Estasyon Pak Belmont toupre a.
2. Monte abo yon tren nan direksyon lwés pou Jamaica.
3. Chanje pou seévis liy Oyster Bay nan direksyon lés.

Kliyan yo ki soti nan Liy Babylon, Far Rockaway, Montauk, Long Beach ak West
Hempstead

Pou UBS Arena
Opsyon 1
1. Monte abo yon tren nan direksyon Iwes epi soti nan Estasyon Jamaica.
2. Chanje pou yon tren nan direksyon Hempstead epi soti nan Estasyon EImont.
3. Chanje pou ale nan yon bis gratis jiska UBS Arena oswa mache (10 minit).
Opsyon 2
1. Monte abo yon tren nan direksyon Iwes epi soti nan Estasyon Jamaica.
2. Chanje pou yon tren nan direksyon Pak Belmont epi soti nan Estasyon Pak
Belmont, ki toupre UBS Arena.

Depi UBS Arena
1. Mache jiska Estasyon Pak Belmont toupre a.
2. Monte abo yon tren nan direksyon lwés pou Jamaica.
3. Channje pou seévis tren nan direksyon lés jiska destinasyon ou.



Aksesibilite

Estasyon Pak Belmont lan aksesib atravé ranp.

Estasyon EImont lan aksesib atrave ranp.

Estasyon Queens Village la aksesib atravé asanse nan pwent les chak platfom.

Tarif

LIRR ankouraje kliyan yo achte yon tike ale retou pou Estasyon EImont davans nan
giche ki gen pésonél, distribite tike ak aplikasyon MTA eTix gratis la. Si w ap vwayaje
soti nan liy Huntington/Port Jefferson, Ronkonkoma, Oyster Bay oswa Hemsptead,
chwazi opsyon vwayaj dirék la. Tiké a ap respekte sou tout pakou yo ant estasyon
orijin ou yo ak tout 3 estasyon yo (Pak Belmont, EImont, Queens Village) men si ou
dwe vwayaje atrave Jamaica oswa itilize sevis bis gratis pou fini vwayaj ou.

Sila yo ki gen yon tiké mansyel ki gen ladan Tarif Zon 4 kapab vwayaje ale nan arén
lan atravé nenpot nan twa estasyon yo.

Pwochen Evenman nan UBS Arena
Pou jwenn yon lis pwochen evéenman yo nan UBS Arena, klike isit |a.

Pou plis enfomasyon

Pou kesyon ki gen rapo ak sévis yo, ekri an direk avek ajan sevis kliyan an yo atrave
aplikasyon LIRR TrainTime. Pou w pale ak yon ajan, rele 511 oswa 718-217-LIRR
(718-217-5477) epi di "Reprezantan” lé operaté otomatik la komanse. Enfomasyon sou
oré otomatik la disponib nan telefon 24/7.

it

Lot nouvel ki disponib sou sit www.governor.ny.gov
Eta New York | Chanm Egzekitif | press.office@exec.ny.gov | 518.474.8418

